Vorwort.

Bei beendigung des drucks dieses bandes wurde der Zwickauer rats-
schulbibliothek ein wertvolles geschenk tiberwiesen: eine ausgabe der loci
Melanchthons in der iibersetzung des Justus Jonas mit stammbuchartigen
eintrigen zablreicher gelehrter und schulminner aus der 2. hilfte des
16, jahrhunderts. Hieronymns Weller, der lektor der theologie in
Freiberg und einstige tischgenosse Luthers, hat hier am 20. August
1571 ,,mit greisenhand* ein ergreifendes urteil iiber Luther eingeschrieben,
das er zuerst am 16.juli 1555 zu papier gebracht hatte. Es ist bereits
in der gesamtausgabe seiner werke (Tomi Latini sectio tertia et quarta,
Lipsiae 1702, p. 167 sq.) abgedruckt, doch ldsst sich der text nach
unserer niederschrift, wenn diese auch ziemlich flichtig hergestellt ist,
mehrfach verbessern. Jedenfalls eignet sich dieses iudicium in hohem
masse dazu, einem bande unserer studentenlutherausgabe vorangestellt zu
werden:

IVDICIVM HIERONYMI WELLERI D.
DE D. DOCTORE MARTINO LVTHERO. 1555.

Praeclare Quintilianus inquit: ille se profecisse sciat, cui Cicero vehe-
menter placet. Quanto rectius hoc de viro Dei D. D. Luthero sanctae
memoriae dici potest. Videlicet ille se in sacris literis profecisse sciat,
cui Lutherns vehementer placebit. Nam Ecclesia iam inde ab initio non
habuit excellentiorem Doctorem Luthero, prophetas et Apostolos excipio,
sed non omnes tamen. Nam primum ipse omnes articulos doctrinae
christianae miranda et prorsus Diuina verborum copia, sententiarum
grauitate et varietate tractauit.

Quae enim Apostolus paulus breuiter et quasi dialectice tradidit,
ea Lutherus rethorice fuse lateque explicuit, nec modo explicuit, verum
etiam #{7yvotv, explicationem suam ad captum auditorum et ad conso-
lationem piarum et afflictarum mentium mira dexteritate ac felicitate
accommodauit. Nulla enim fere tentatio excogitari potest, Cuius non
certum remedium in sacris literis Lutherus Monstrauerit. Quam quidem
ipse laudem cum nullo Ecclesiastico scriptore habet communem. Secuado
Lutherus id quoque praestitit, quod nullus ante eum praestare potuit,
Nimirum, quod omnes omnium ordinum et conditionum homines erudiuit,
Docens, quomodo in sua quisque vocatione Deo seruiat et saluetur.

is preconiis Magistratum politicam ornauit neque hac in re sui
similem habet. Item docuit politica et oeconomica, quantumuis in
speciem spreta uerba et sordida opera, Deo longe acceptiora esse quam
vel omnium Eremitarum et Carthusianorum asperrima exercitia corporis
et animi, vigilias, preces et Ieiunia.

Tertio Lutherus non modo docuit, sed etiam pugnauit, Omnes enim
suae aetatis Haereticos et fanaticos spiritus disputando et scribendo con-
futauit atque repressit miranda felicitate et subtilitate, et, quod maximum
est, ipsum Antichristum prodidit et regnum eius labefactauit. Solus
enim Lutherus aperte docere atque contendere ausus est Romanum
pontificem esse Antichristum, idque euidentissimis S[acrae] Scripturae

testimoniis probauit, eaque in re mirificum ipse successum habuit atque
omnes doctores Ecclesiae longe superauit.

Quarto Lutherus non uno atque altero dono Sfpiritus] Sancti, vt
ceteri Theologi, sed omnibus donis, quae paul[us] I Cor. XII [v.8sqq.]
commemorat, praeditus fuit. Quod ego miraculi instar esse duco. Vertit
enim totam Bibliam ex lingua Ebrea in germanam tanta perspicuitate
ac elegantia, vt versio eius vice commentarii possit haberi, pro quo
officio et labore nunquam satis dignas gratias ei referre poterit posteritas.

Quinto Lutherus in erudiendis et confirmandis afflictis mentibus
mirus fuit artifex. Nouit enim omnes rationes, quibus sauciata mens
ignitis telis diaboli possit sanari, atque illud poetae saepe vsurpare
solebat: Non ignarus mali miseris succurrere disco.

Conflictatus est ipse cum omnium fere tentationum genere, ta
radpata fuerunt ei padfpata, suae ipsum tentationes erudierunt,
quomodo afflictas et pauidas mentes erigeret et tractaret.

Qui igitur bonus Theologus et concionator fieri voluerit, is scripta
Lutheri assidue legat ac relegat, Germanica eius monumenta in Latinum
sermoneimn conuertat, non quidem ad verbum reddens omnia, sed saepe
unam atque alteram periodum vna latina complectatur seu wspippactining
vertat. Dici non potest, quantam vtilitatem hoc exercitium studioso
Theologiae allaturum sit. Nam primum hoc pacto exercebit stylum in
optima materia. Deinde formabit hoc exercitii genus iuditium, item
optimarum rerum cognitionem ipse sibi parabit. Postremo altius omnia dicta
Lutheri introspiciet, Denique quasi aliud agens et ad dictionis et ad
S[piritus] Lutheri imitationem sese assuefaciet. Nec vero boc sic velim
accipi, quod omne tempus in lectione scriptorum Lutheri consumat, sed
optimas horas in lectione ac meditatione sacrorum bibliorum ponere
debet, vt textum S[acrae] scripturae quam maxime familiarem sibi reddat.
In primis uero epistolam pauli ad Rom{anos] crebra lectione sibi reddat
familiarissimam neque in ea intelligenda multis et variis commentariis
vtatur, sed sit contentus eruditissimo commentario D. philippi Melanthonis
eiusque locos communes nunquam de manu ponat. Maiorem vtilitatem
inde percipiet quam ex omnium patrum prolixis scriptis autore Luthero.

Optarim igitur, vt superattendentes et visitatores Ecclesiarum om-
pibus pastoribus et concionatoribus sedulo sint autores et hortatores, vt
diuina monumenta D. Lutheri studiose legant, praecipue uero ¥#vyvrixd
et 3iBaxtixd eius scripta, vtrasque postillas, et Maiorem seu Ecclesiasticam
et minorem quam Domesticam uulgo vocant,

Hoc est meum de viro Dei D. Martino L. sanctae memoriae
Tudicium 1555 Die X VI Iulii,

Non amore et beneuolentia praeceptoris mei Lutheri, sed experientia
doctus haec illi praeconia tribui nec dubito hoc meum iudicium vere
pils ac peritis Theologis probari, caeteros, nimirum adtod¥éxntong, qui
Lutheri scripta aut nunquam aut obiter tantum legerunt, nihil moror. Illis
enim nondum satis notus est Lutheri spiritus, sed hi saltem Lutheri
spiritum recte pernorunt, qui in suis variis tentationibus firmam conso-
lationem ex scriptis Lutheri hauserunt saepius.

Abkirzungen: E.= Luthers Briefwechsel, herausgegeben von
Enders. — K. K. = Kostlin-Kawerau, Martin Luther, 2 Binde, Berlin
1903, — W. A. = Weimarer Lutherausgabe.

